
Nunatsinni inuusuttut inuiagatigiinni kiffartuussegataanissaat anguniarlugu
minnerunngitsumillu suliffissaalegisut nunaqgarfinni illogarfinnilu
kiffartuusseqataanermi periarfissagartinnegarnissaat nunattalu iluani
kiffartuusseqataanikkut sulegataanissaat anguniarlugu kommuunit pegataatillugit
periarfissanik qulaajaanissamik misissuisogarnissaanik ogallinnissamik siunnersuut.
(Inatsisartunut ilaasortaqg Hans Enoksen, Partii Naleraq)

Akissuteqaat
(Inuussutissarsiornermut Aatsitassanullu Naalakkersuisoq)

Siullermeernera

Apeqqutilliissummik ogaluuserisassatut siunnersuummut soqutiginartumut Naalakkersuisut
qujapput.

Suliffegartitsinermut periusissiamik Naalakkersuisut suliagarneq ingerlappaat, tassanilu ipput
pilersitsinerit arlallit, ilaatigut illogarfinni nunagarfinnilu inuusuttut suliffissaaleqgisut
suliffissaaleqinerinik akiuisussat. Kingusinnerpaamik 2017-imi suliffissaaleginerup
affaannanngortinnissaa Naalakkersuisut anguniagaraat.

Inuusuttorpassuit ilinniagagarnatilluunniit suliffeqanngitsut, arlalinnik assigiinngitsunik
unammillerfissagarsinnaasunut taakkununnga arlalinnik assigiinngitsunik nalegqussakkanik
negeroorutinik pisariagartitsisunik Naalakkersuisut sianiginnipput.

Meeqganut inuusuttunullu suliassagarfimmi immikkut ittumik iliuuserisap pingaarnertut
anguniagaqgarfia tassaavoq meeqqat inuusuttullu navianartorsiortitaasunut tunngatillugu
pissutsit. Ilaqutariinnik ikiorsiisarfinnut, ilaqutariinnut hgjskolinut, angajoggaanngulersunut
pikkorissartitsinernut aamma ilaqutarsianut iliuuserisanut tapiissuteqartogartarpoq, Kiisalu
ilaatigut inuusuttunut ornittakkanut aamma paasissutissiiniartarnernut tapiissutegartarluni.

Pingaartumik ilaqutariinni meeqganut inuusuttunullu navianartorsiortitaasunut tunngatillugu
pissutsinik pitsanngorsaanerit inuusuttut suliffissaalegisut inuunerminni
ingerlariagginnissaannut aalajangiisutut pingaarutegartuupput.

Inuusuttut ilinniarfiini piareersaanermik ingerlassat suliagarfiupput, inuusuttunut,
assersuutigalugu ogaatsinik sammisassatigut piginnaasat amigaataasut killiliisut pissutigalugit
meeqqat atuarfianeereernermik kingorna inuusuttut ilinniagagarfianni toggaannartumik
ingerlagqgissinnaanngitsunut. Naalakkersuisut kissaatigaat inuusuttut ilinniarfiini
piareersaanermik ingerlassat sapinngisatut periarfissagarfiini illogarfinni pisassasut,
taamaalilluni piareersaanermik ingerlassat aamma inuusuttut ilinniarfiisa akornanni
ikaarsaariarneq ogilisarneqassammat.

Ukiuni 2014-2017-imi Piareersarfiit aningaasaliissutit ilassutegarfigalugit
nukittorsarneqassasut kissaatiginegarpod. Ukiut arlallit ingerlaneranni tigunegartartut

amerlisinnissaat siunertarinegarpoq, taamaalilluni inuusuttut sapinngisamik amerlanerpaat
ilinniagagarfimmiilissammata, imaluunniit iliuutsini inuusuttunik ilinniagagarnissamut
piukkunnarsaasuni ingerlassagalersillugit. Tamanna 2015-imi Aningaasanut Inatsisissatut
Siunnersuutip piareersarneranut atatillugu pingaarnersiorniarnegassaag.

Nunatsinni innuttaasut tamarmik atuagarsorluni ingerlassanut piareersimasuunnginnerat assut
sianiginiarparput, taamaattumillu Piareersarfimmi pisussatut nukittorsaaneq atuagarsornermik
sanngiissusegartunut sammitinnegassaaq. Aningaasaliissutinik amerlanernik
tapiissutegarfigineqarutta suliassaqarfiit makku iluini pilersitsinernut pingaarnertut
atugarinissaat kissaatigaarput:

A) Atuagarsornerunngitsunik ingerlassanik ineriartortitsillunilu ingerlassinerit, soorlu
Piorsaavimmi sannavinnik ingerlassanut assingusunik

B) Suliffegarnissamut sungiusarneq

C) Atuagarsornermik sanngiitsunut negeroorutinik ineriartortitsinerit, soorlu inunnut
atuarnermik allannermillu ajornartorsiutilinnut aamma ordblindiusunut.

Pilersitsinerit tamakku inuusuttut aalajangersimasumik piginnaanngorsarnermik
ingerlassamut imaluunniit suliffigiligassavimmut piareersaassapput.

Kommunini ilinniagagartitsinermik suliffissarsiuussisarfillu akornanni sulegatigiinneq aamma
Piareersarfinnut tunngatillugu ganinnerusumik sulegatigiinnikkut nukittorsarnegassasoq
kissaatiginegarpoq, taamaalilluni innuttaasunut periarfissat tamarmik misilerarneqarlutillu
akuerinegassallutik.

llinniagagarnermik suliagarfiusumi pitsaanerusumik ilitsersuisarneq isumannaarniarlugu
pitsaanerusumik aamma nuna tamakkerlugu ilitsersuisarnermik pilersitaq Naalakkersuisut
ingerlateqqippaat. llitsersuinermik iliuuserisamik nukittorsaanissamik tamanna
siunertagarpoq, ilitsersuisartut amerlanerit pitsaanerusumillu ilinniagagarsimasut
isumannaarnerisigut, aammalu inuusuttut ilitsersorneqgarnissamik pisariagartitsisut aamma
pissarsiagarsinnaanissaasa isumannaarneratigut.

Inuusuttunut suliffissaalegisunut, pisortanit ikiorsiissutitut ittunik pilersuinissamut
ikiorsiissutisisartunut, suliffegalerneq imaluunniit ilinnagagalerneq pillugu anguniakkamut
ganillattorsinnaanerannut inuusuttup suliffissaalegisup agqutigisassaanut isumagatigiissutitut
ittuusussamik iliuusissatut pilersaarusiortogassaag.

llassutissatut iliuutsit tamakku innuttaasunik inuusunnerusunik annertuumik
piareersaasinnaassasut, aammalu suliffeqalernissamut periarfissaannik annertusaassasut
Naalakkersuisut nalilerpaat.

Sullinniakkat sinneri/inuusuttut ikilisarniarlugillu ilinniagagartinniarnerannut
anguniagagartumik iliuuserisaq pisariagartoq, kiisalu iliuuserisaq taama ittoq
aallartinneqgareersimasoq Naalakkersuisut ilisimavaat. lliuuserisaq taanna, soorlu
allannegareersutut tassaavoq ilaatigut sullinniakkanik paasisagaqginniarneq, kiisalu



pilersitsinerit nassuiarneqartut assigiinngitsut. Naalakkersuisut taamatut akissuteqarnermikkut
suliassagarfimmi Naalakkersuisut politikkiannik inaarutaagallartumik nassuiaategarput.

Pilersitsinernut aallartisarnegareersimasunut, kiisalu iliuutsinut nutaanut nutarsakkatut
killiffik Inatsisartut 2015-imi upernaami ataatsimiinnerata nalaani agguaannegarsinnaasumut
nassuiaammut katersorneqgarnissaa Naalakkersuisut piareersimaffigaat.



